
1 статья. Пыртны “Коми Республика мутасын инвестиция удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4221 ст.; 7 №, 4486 ст.; 2007, 2 №, 4706 ст.; 12 №, 5268 ст.; 2008, 5 №, 200 ст.; 11 №, 620 ст.; 2009, 7 №, 80 ст.; 2010, 17 №, 394 ст.; 44 №, 1016 ст.; 2011, 14 №, 343 ст.; 37 №, 970 ст.; 2013, 17 №, 344 ст.; 37 №, 686 ст.; 2015, 7 №, 69 ст.; 21 №, 292 ст.; 2016, 12 №, 145 ст.; 17 №, 237 ст.; 2017, 27 №, 486 ст.; 2018, 7 №, 119 ст.; 2018, 10 №, 176 ст.) татшӧм вежсьӧмъяс:
1) 3 статьялӧн 1 юкӧнӧ содтыны татшӧм сюрӧса 21 пункт:
“21) инвестицияяс подулалӧмсӧ дасьтӧм, кутшӧмъясӧс збыльмӧдӧны Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъясӧ, да сылысь технология да донъяс серти аудит нуӧдӧм сэк, кор Россия Федерацияса оланпастэчас серти татшӧм подулалӧмсӧ дасьтӧмыс лоӧ быть коланаӧн;”;

2) содтыны татшӧм сюрӧса 51 статья:
“51 статья. Инвестицияяс подулалӧмсӧ дасьтӧм,



 кутшӧмъясӧс збыльмӧдӧны Коми Республикаса



 канму эмбур капитальнӧя стрӧитан объектъяс



 лӧсьӧдӧм серти инвестиция проектъясӧ,



 да сылысь технология да донъяс серти



 аудит нуӧдӧм сэк, кор Россия Федерацияса



 оланпастэчас серти татшӧм подулалӧмсӧ



 дасьтӧмыс лоӧ быть коланаӧн

1. Сэк, кор инвестицияяс подулалӧмсӧ дасьтӧмыс, кутшӧмъясӧс збыльмӧдӧны Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъясӧ, да Россия Федерацияса оланпастэчас серти сылысь технология да донъяс серти аудит нуӧдӧмыс лоӧ быть коланаӧн, татшӧм подулалӧмсӧ дасьтӧм вылӧ Коми Республикаса республиканскӧй сьӧмкуд сьӧм сетӧм йылысь помшуӧмъяссӧ примитӧны тайӧ статьялӧн положениеяс серти.

Индӧм подулалӧмсӧ да сылӧн технология да донъяс серти аудитлысь бӧртасъяссӧ дасьтан пӧрадокыс урчитсьӧ Россия Федерацияса оланпастэчасӧн.

2. Рӧскодсӧ, мый йитчӧма Коми Республикаса канму эмбур капитальнӧя стрӧитан объектъяс лӧсьӧдӧм серти инвестиция проектъяс серти инвестицияяс подулалӧмсӧ дасьтӧмкӧд да инвестицияяс подулалӧмлысь технология да донъяс серти аудит нуӧдӧмкӧд, кутшӧмъяс серти кӧсйӧны кырымавны контрактъяс, кутшӧмъяслӧн предметӧн лоӧ капитальнӧя стрӧитан объектъяс проектируйтӧм, найӧс стрӧитӧм да уджӧ пыртӧм серти уджъяс ӧтпырйӧ вӧчӧм, сьӧмӧн могмӧдӧны Коми Республикаса Веськӧдлан котырӧн урчитӧм пӧрадокын.

3. Россия Федерацияса сьӧмкуд кодекслӧн 782 статьяса 31 пунктлӧн мӧд абзацӧн да 79 статьяса 31 пунктлӧн мӧд абзацӧн урчитӧм пӧрадокъясыс Коми Республикаса республиканскӧй сьӧмкуд сьӧм юкӧнын урчитсьӧны Коми Республикаса Веськӧдлан котырӧн.”.
2 статья. Тайӧ Оланпасыс вынсялӧ 2019 вося тӧвшӧр тӧлысь 1 лунсянь.

Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь 

2018 вося вӧльгым тӧлысь 29 лун

